
Shri Hayavadana Stotram

ಶ್ರೀಹಯವದನಸ್ತೋತ್ರಂ

ಜ್ಞಾನಾನಂದಮಯಂ ದೇವಂ ನಿರ್ಮಲಸ್ಫಟಿಕಾಕೃತಿಂ .

ಆಧಾರಂ ಸರ್ವವಿದ್ಯಾನಾಂ ಹಯಗ್ರೀವಮುಪಾಸ್ಮಹೇ .. 1..

ಹಯಾನನಮುಪಾಸ್ಮಹೇ ಸ್ಫಟಿಕನಿರ್ಮಲಾಂಗಂ ಸ್ಫುಟೇ
ಸಿತಾಂಬುರುಹವಿಷ್ಟರೇ ಸಮುಪವಿಷ್ಟಮಬ್ಜಾಲಯಂ .

ಪ್ರಸನ್ನಕಮಲಾಲಯಾಕಲಿತಮಂಜುಲಾಂಕಂ ತ್ರಯೀ-
ಶಿರಶ್ಚಿಕುರಭೂಷಣಂ ಕೃತನತಾಘಸಂಶೋಷಣಂ .. 2..

ತವಾಕ್ಷಿಯುಗಳಂ ಸ್ಫುರತ್ಪೃಥುಲತಾರಕಂ ಸಾದರಂ
ನಿಪಾತಯ ಕೃಪಾಂಬುಧೇ!ಮಯಿಚ ಪಾಪಕೂಪಸ್ಥಿತೇ .

ಯದುದ್ಧರತಿ ಬಾಲಿಶಂ ನವಮಿವಾಚರನ್ಮಾನವಂ
ಬೃಹಸ್ಪತಿಸಮಂ ಜಗತ್ ಪ್ರಥಿತಕೀರ್ತಿಮೀಡ್ಯಂ ಪ್ರಭೋ!.. 3..
ಹಯಾಸ್ಯ! ತವ ಚಂದ್ರಿಕಾಧವಳಕಾಯಕಾಂತಿಚ್ಛಟಾ
ಮದೀಯಹೃದಯಾವೃತಪ್ರಸೃತತಾಮಸಂ ಸಾಂಪ್ರತಂ .

ಸುದೂರಮುಪಸಾರ್ಯ ತದ್ವಿಮಲಬೋಧಪೀಯೂಷತೋ
ನಿವಾರಯತು ಮೇ ಚಿರಾದುಪನತಾಂ ಭವಾಬ್ಧಿಫ್ಲುತಿಂ .. 4..

ಕದಾಪಿ ಹಯಕಂಧರ! ತ್ವದಮಲಾಂಘ್ರಿಪಂಕೇರುಹ-

ದ್ವಯಸ್ಮರಣಮಪ್ಯಹೋ!ನ ಕೃತವಾನ್ ವಿಮೂಢಾತ್ಮಕಃ .
ತ್ವದಂಕತಲಸಂಸ್ಥಿತಾಂ ಕುವಲನೀಲಲೋಲೇಕ್ಷಣಾಂ
ವಿಲೋಕ್ಯ ಕಮಲಾಂ ತಥಾಽಪ್ಯಹಮಿಹಾಸ್ಮಿ ನಿಸ್ಸಾಧ್ವಸಃ .. 5..
ವಿಧೂಸ್ರಶುಚಿಕೇಸರ ಪ್ರಕಟಫಾಲಪುಂಡ್ರಂ ಕರೈಃ
ಚತುರ್ಭಿರಪಿ ಪುಸ್ತಕಂ ಧವಳಶಂಖಚಕ್ರೇ ತಥಾ .

ದಧಾನಮುಪದೇಶದಪ್ರಯತಮುದ್ರಿಕಾಂ ವಾಕ್ಪತಿಂ
ಸ್ಮರಾಮಿ ಹಯಕಂಧರಂ ಕಮಲಯಾಸಮಂ ಭಾಸುರಂ .. 6..

ಕಿರೀಟಮಣಿಮಾಲಿಕಾರುಚಿರತೃಕೇಯೂರಕ-
ಕ್ವಣತ್ ಕನಕಕಂಕಣ ಪ್ರಮುಖಭೂಷಣಾಲಂಕೃತಃ .
ಸುಧಾಂಶುರುಚಿರಾಂಬರಃ ಶ್ರಿತಜನಾರ್ತಿಹರ್ತಾ ಪ್ರಭುಃ
ಮಮಾಪಿ ದುರಿದಂ ದ್ರುತಂ ಹರತು ವಾಜಿರಮ್ಯಾಸನಃ .. 7..

ಶ್ರೀಹಯವದನಸ್ತೋತ್ರಂ

ಹಯಾನನ!ಭವತ್ಪದದ್ವಯಪಯೋಜಪೀಯೂಷಜಂ
ಸಮುದ್ಧರ ವಿಧಾಯಮಾಂಯದಿಹ ತೇ ಶುಭಂಯೂನ್ ಗುಣಾನ್ .

ಚತುರ್ಮುಖಶತಕ್ರತು ಪ್ರಮುಖದೇವಬೃಂದಸ್ತುತಾನ್
ಭವೇಯಮಹಮಾದರಾ ದ್ವಿದಿತುಮೇಷ ಶಕ್ತಃ ಪ್ರಭೋ!.. 8..
ಕಟಾಕ್ಷಲವಪಾತ್ರತಾಂ ತವ ಗತಾಶ್ಚ ಯೇ ಚೇತನಾಃ
ಚತುರ್ಮುಖಸತೀಬೃಹಸ್ಪತಿಗಣಾಧಿಪಾಸ್ತೇಽಭವನ್ .

ಸಮಸ್ತಜನತಾಕ್ಷಿತೌ ಸಕಲಭವ್ಯವಿದ್ಯಾಪ್ತಯೇ
ಸಮರ್ಚತಿ ಕೃತಾಂಜಲಿಃ ನುತಿಶತೇನ ತಾನ್ ವಾಕ್ಫತೇ!.. 9..
ಪಯೋನಿಧಿಸುತಾಸ್ಮರನ್ಮುಖನಿಶಾಪತೇಃ ಕೌಮುದೀ
ವಿವರ್ಧಿತವಳಕ್ಷತಾರುಚಿರದಿವ್ಯದೇಹೋ ಹರೇ!.
ಮದೀಯಮಪಿಮಾನಸಂ ದುರಿತತಾಮಸೈಃ ವ್ಯಾಪೃತಂ
ಹಯಾನನ!ದಯಾಂಬುಧೇ!ಧವಳಯಾಶು ಕಾರುಣ್ಯತಃ .. 10..
ತತಸ್ತವ ಪದಾಂಬುಜದ್ವಯಮಪಿ ಪ್ರಮೋದಾತ್ ಸ್ಥಿರಂ
ನಿಧಾತುಮಪಿಮೇ ಕ್ಷಮಂ ಹೃದಯಪುಂಡರೀಕಂ ಭವೇತ್ .

ಅಹಂ ಚ ಹಯಕಂಧರ! ತ್ವದತಿಮಾರ್ದವಾಂಘ್ರಿದ್ವಯಂ
ನಿತಾಂತದೃಢಮಾನಸಃ ಪ್ರಮುದಿತೋ ಭವೇಯಂ ಸ್ಮರನ್ .. 11..

ಶ್ರುತಿರ್ಹಿ ತವ ಸದ್ಗುಣಾನ್ ಗದಿತುಮುತ್ಸುಕಾ ಸಾದರಂ
ಸ್ಯವರ್ತತ ಗುಣೋದಧೇ ರನವಸಾದ್ಯ ಪಾರಂ ಚಿರಾತ್ .

ಯಥೋಚಿತಮತಿರ್ಬತ !ಪ್ರಥಿತವೈಭವಂ ನಿರ್ಭಯೋ
ಭವಂತಮಿಹ ನಿಸ್ತ್ರಪಃ ಕ್ರಮಧುತಃ ಸ್ತುವನ್ ಸಂಶ್ರಯೇ .. 12..

ಅಹಂ ತ್ವಮಮತಾಮತಿಃ ಚಿರತರಾನುವೃತ್ತಾ ಮಮ
ಶ್ರುತಿಸ್ಮೃತಿಪುರಾಣವಾಚ್ಛ್ರವಣತೋಽಪಿ ನೋ ನಿಸ್ಸರೇತ್ .

ಅತಶ್ಚ ಭವಸಾಗರೇ ಪತಿತವಾನಹಂ ದುಃಖಿತಃ
ವಿನಾಶಯ ಹಯಾನನ!ಪ್ರತಿಭಟಾಂ ತು ತಾಂ ವೀಕ್ಷಣಾತ್ .. 13..

ಶ್ರುತೀರಿತಪಥೇ ಕಥಂಚಿದಪಿ ಗಚ್ಛತೋ ಮೇ ಭವೇತ್
ಪ್ರಮಾದವಶತಃ ಕ್ವಚಿತ್ ಸ್ಖಲಿನಮಾತ್ಮಪಾತಪ್ರದಂ .

ಕಥಂ ದುರಿತಾಕರಃ ಪ್ರಕೃತಿಪಾಶಬದ್ಧಾತ್ಮಕಃ
ಸತಾಂ ಗತಿಮವಾಪ್ನುಯಾಂ ಭವದನುಗ್ರಹಂ ತಂ ವಿನಾ .. 14..

ಹಯಾನನ! ತವಾನಘಾ ಶ್ರುತಿಮಯೀ ತು ಹೇಷಾಜುಷಾ
ಮಶೇಷಮಘಸಂಘಮಪ್ಯಪನುದತ್ಯನರ್ಘಾ ಕಲಾಃ .
ಉದಂಚಯತಿ ಕೀರ್ತಿಮಪ್ಯಖಿಲಲೋಕಮಾನ್ಯತ್ವಮ-

ಪ್ಯತಃ ಶ್ರುತಿಪಥೇಮಮಾಪ್ಯಟತು ಸಾ ಪ್ರಮೋದಾವಹಾ .. 15..

ಶ್ರೀಹಯವದನಸ್ತೋತ್ರಂ

ಕರದ್ವಯಸಮುದ್ಧೃತ ಪ್ರಥಿತಶಂಖಚಕ್ರೋ ಭವಾನ್
ವಿಶಾಲವಿಶದಸ್ಫುಟಸ್ಫಟಿಕಕಾಂತಿರ್ಹರೇ!.
ವಿಭಾತಿ ಶರದಂಬುದೋ ದಲಿತತೂಲ ಶುಭ್ರದ್ಯುತಿಃ
ನಿಜಾಂಚಲಸಮುದ್ಗತದ್ಯುತಿಮದಿಂದುಭಾಸ್ವಾನಿವ .. 16..

ಮಮಹೃದಿಸತತಂಹಯಾನನ!ತ್ವಂ ನಿವಸಯಥಾಹೃದಯಂಶುಚಿತ್ವಮೀಯಾತ್
.

ಅಕಲುಷಮತಿದಾಯಿನಂ ಭವಂತಂ ಹೃದಿ ಕಲಯೇಯಮಹಂಯಥಾ ಚ ಭಕ್ತ್ಯಾ ..
17..

ದೇಹಿ ಮೇ ನಾಥ ವಾಕ್ಛುದ್ಧಿಂ ರಸವದ್ವಾಗ್ವಿಜೃಂಭಣಂ .

ಆಯುರಾರೋಗ್ಯಮೈಶ್ವರ್ಯಂ ನಮಸ್ತೇ ಹಯಕಂಧರ!.. 18..

ಜ್ಞಾನಾಭಿವೃದ್ಧಿಸಂಪ್ರಾಪ್ತ್ಯೈ ಹಯಾನನನುತಿಸ್ರಜಂ .

ವ್ಯಧಾತ್ತಸ್ಯ ಪದದ್ವಂದ್ವೇ ಜಗ್ಗೂ ವಕುಳಭೂಷಣಃ .. 19..
ಇತಿ ಶ್ರೀ ಜಗ್ಗು ವಕುಳಭೂಷಣಕವಿಕೃತಂ ಶ್ರೀಹಯವದನಸ್ತೋತ್ರ್ಂ ಸಂಪೂರ್ಣಂ .

